
	Առարկության, առաջարկության հեղինակը¸ գրության ամսաթիվը և համարը
	Առարկության, առաջարկության բովանդակությունը

	1
	ՀՀ աշխատանքի և սոցիալական հարցերի նախարարություն
15.01.2019թ.
ԱՈւ/256-19
	ՀՀ աշխատանքի և սոցիալական հարցերի նախարարությունը առաջարկություններ և դիտողություններ չունի
	      Ընդունվել է ի գիտություն
	

	2
	ՀՀ վիճակագրական կոմիտե
10.01.2019թ.
Թիվ Ե/12-19

	ՀՀ վիճակագրական կոմիտեն նախագծի վերաբերյալ առաջարկություններ չունի
	       Ընդունվել է ի գիտություն
	

	3
	ՀՀ տնտեսական զարգացման և ներդրումների նախարարություն
16.01.2019թ.
Թիվ 01/09.1/177-19

	Համաձայն «Վարչական իրավախախտումների վերաբերյալ» Հայաստանի Հանրապետության օրենսգրքի 2442 հոդվածի.
- 1691-րդ հոդվածով նախատեսված վարչական իրավախախտումների վերաբերյալ գործերով (Հաշվապահական հաշվառումը (գրանցումը) խախտումով վարելը, երբ դա կարող է առաջացնել (առաջացրել է) հարկի նվազեցում, կամ հայտարարագիրը, հաշվարկը սահմանված ժամկետում չներկայացնելը) պատասխանատվություն կիրառող մարմին է հանդիսանում հարկային մարմինը։
Միաժամանակ, համաձայն նույն օրենսգրքի 2445-րդ հոդվածի․
- 1692-րդ հոդվածով նախատեսված վարչական իրավախախտումների վերաբերյալ գործերը քննում են  Պաշտոնական վիճակագրության մարմինները։
Հաշվի առնելով վերոգրյալը, առաջարկում ենք Նախագծի 2-րդ հոդվածից հանել «, իսկ «ինչպես նաև սույն օրենսգրքի» բառերից հետո լրացնել «1692-րդ հոդվածով նախատեսված վարչական իրավախախտումների վերաբերյալ գործերը՝ հարկային մարմին ներկայացվող վիճակագրական տեղեկատվության մասով,» բառերով» բառերը:
	     «Վարչական իրավախախտումների վերաբերյալ» ՀՀ օրենսգրքի 1692-րդ հոդվածով նախատեսված վարչական իրավախախտումների վերաբերյալ վարույթների իրականացումը,  հարկային մարմին ներկայացվող վիճակագրական տեղեկատվության մասով, կապահովի հարկային օրենսդրությամբ սահմանված վիճակագրական տեղեկատվության ճշգրիտ ներկայացումը և կկարգավորի դրանից բխող հետագա աշխատանքների ճշտության խնդիրը: Մասնավորապես, խոսքը վերաբերում է հարկ վճարողների կողմից հարկային մարմնին ներկայացվող որոշ հաշվետվական ձևերում տնտեսական գործունեության տեսակների դասակարգչի կոդերի լրացմանը, որի սխալ լրացման հետևանքով ոլորտային հաշվառման և կատարված վերլուծությունների արդյունքները կարող են շեղվել իրականությունից: 
	

	4
	ՀՀ ֆինանսների նախարարություն
15.03.2019թ.
Թիվ 16262-2019
	Նախագծով, մասնավորապես, առաջարկվում է սահմանել, որ հարկային մարմինը կարող է քննել նաև Վարչական իրավախախտումների վերաբերյալ ՀՀ օրենսգրքի 1692-րդ հոդվածով սահմանված՝ պաշտոնական վիճակագրական դիտարկումների իրականացման համար անհրաժեշտ տվյալներ ներկայացնելու կարգը խախտելու կամ տվյալներն աղավաղելու գործերը՝ հարկային մարմին ներկայացվող տեղեկատվության մասով:
Ներկայացված առաջարկությունը հիմնավորվում է այն հանգամանքով, որ հարկային մարմին ներկայացվող հաշվարկները և հաշվետվությունները պարունակում են վիճակագրական տեղեկատվություն ներկայացնելու պահանջ, իսկ հարկ վճարողների կողմից նշյալ տեղեկատվությունը մասնակի կամ սխալ ներկայացնելու դեպքում աղավաղվում է հարկ վճարողների գործունեության ամբողջ ֆինանսատնտեսական և վիճակագրական պատկերը:
Այս առումով, հայտնում ենք, որ Վարչական իրավախախտումների վերաբերյալ ՀՀ օրենսգրքի 1692-րդ հոդվածով նախատեսված պատասխանատվությունը հարկային մարմին ներկայացվող հարկային հաշվարկներում ներառվող տեղեկատվության մասով ևս կիրառելի դարձնելու դեպքում կստացվի, որ հարկային հաշվարկները համարվում են պաշտոնական վիճակագրական հաշվետվություններ կամ պաշտոնական վիճակագրական դիտարկումներին վերաբերող այլ փաստաթղթեր: Գտնում ենք, որ նշյալ հանգամանքը լրացուցիչ հիմնավորման կարիք ունի՝ հաշվի առնելով այն, որ եթե հարկային հաշվարկը համարվում է պաշտոնական վիճակագրական հաշվետվություն, ապա այդ դեպքում հարկ վճարողները պետք է պարտադրված չլինեն ներկայացնելու նաև պաշտոնական վիճակագրական հաշվետվություններ: Մինչդեռ, գործնականում բազմաթիվ են այն դեպքերը, երբ հարկ վճարողները հարկային մարմին հաշվետվություններ ներկայացնելուն զուգահեռ պարտավորված են Հայաստանի Հանրապետության վիճակագրական կոմիտե ներկայացնել նաև պաշտոնական վիճակագրական հաշվետվություններ:
Բացի այդ, նկատենք նաև, որ եթե հարկային հաշվարկը համարվում է պաշտոնական վիճակագրական փաստաթուղթ, ապա կստացվի, որ հարկային հաշվարկը հարկային մարմին չներկայացնելու համար սահմանվում է վարչական պատասխանատվության երկու տեսակ:
Մյուս կողմից, գտնում ենք, որ հարկային մարմին ներկայացվող հաշվետվություններում հարկ վճարողի իրացման շրջանառությունների վերաբերյալ ոչ ճշգրիտ տեղեկություններ ներկայացնելու համար վարչական պատասխանատվության կիրառությունն ուղեկցվելու է բարդություններով՝ կապված թույլ տրված սխալի չափը որոշելու գործիքակազմի բացակայության հետ: Մասնավորապես, գտնում ենք, որ գործնականում վարչական պատասխանատվությունը հնարավոր է լինելու կիրառել միայն հարկային մարմնի կողմից իրականացվող ուսումնասիրությունների ընթացքում բացահայտվող դեպքերի նկատմամբ: Ընդ որում, այս դեպքում վարչական պատասխանատվություն հնարավոր է լինելու կիրառել միայն բացառիկ դեպքերում, երբ հայտնաբերվի հարկ վճարողի կողմից որևէ գործունեության տեսակ իրականացնելու և հարկային մարմին ներկայացված հարկային հաշվարկում դրա մասին տեղեկատվություն չներառելու ակնհայտ դեպք: Մնացած բոլոր դեպքերում վարչական պատասխանատվության կիրառությունը գործնականում ուղեկցվելու է մի շարք բարդություններով, որոնք անհնար են դարձնելու վարչական տուգանքի կիրառությունը (քանի որ հարկային մարմինը կամերալ դիտարկումների շրջանակներում գործնականում չի կարող ճշգրիտ ձևով պարզել, օրինակ, գործունեության յուրաքանչյուր տեսակին վերագրվող իրացման շրջանառության տեսակարար կշիռը ընդհանուր իրացման շրջանառության կառուցվածքում):
Հաշվի առնելով վերոգրյալը՝ գտնում ենք, որ առավել նպատակահարմար է քննարկել Վարչական իրավախախտումների վերաբերյալ ՀՀ օրենսգրքում կոնկրետ դեպքերի համար պատասխանատվություն նախատեսելու հարցը:
Միաժամանակ, հայտնում ենք, որ Վարչական իրավախախտումների վերաբերյալ Հայաստանի Հանրապետության օրենսգրքի 169.8-րդ հոդվածով սահմանված՝ գործատուի կողմից աշխատավարձ չհաշվարկելու և (կամ) չվճարելու գործերը հարկային մարմնի կողմից քննելու առաջարկության վերաբերյալ դիտողություններ և առաջարկություններ չկան:
	         Հարկային հաշվարկը, հարկման օբյեկտ համարվող որևէ գործարքի կամ գործառնության համար հաշվարկված հարկի կամ վճարի վերաբերյալ տեղեկատվությունից բացի, պարունակում է նաև հարկային հաշվարկի ձևով նախատեսված վիճակագրական բնույթ կրող տեղեկատվություն: Հարկային մարմին ներկայացվող որոշ հաշվետվական ձևերում նախատեսված է այնպիսի տեղեկատվություն ներկայացնելու պահանջ, որը չի առնչվում հարկերի հաշվարկմանը, սակայն ոչ պակաս կարևոր դեր և նշանակություն ունի տվյալների հաշվառման, վարչարարության իրականացման, ինչպես նաև տնտեսական ցուցանիշների վերլուծության գործառույթներում: Խոսքը վերաբերում է տնտեսական գործունեության տեսակների դասակարգչի կոդերին, որոնց վերաբերյալ ստացված տեղեկատվությունը ՀՀ ՊԵԿ-ի կողմից սահմանված կարգով տրամադրվում է պետական այլ մարմիններին, այդ թվում նաև ՀՀ վիճակագրական կոմիտեին՝ իրենց գործառույթներում օգտագործելու համար: Հարկ է նշել, որ ներկայումս հարկ վճարողները պետական մարմիններ՝ այդ թվում ՀՀ վիճակագրական կոմիտե ներկայացնում են տարբեր վիճակագրական հաշվետվություններ և տեղեկություններ, որոնց մեջ պարունակվող տվյալների հնարավոր կրկնությունների վերացումը դուրս է ներկայացված նախագծի կարգավորման շրջանակից:
          Ինչ վերաբերում է վարչական պատասխանատվության 2 տեսակ սահմանելուն, ապա գործնականում կարող են հանդիպել դեպքեր, երբ անձի արարքը պարունակում է «Վարչական իրավախախտումների վերաբերյալ» ՀՀ օրենսգրքով նախատեսված զանցանքի տարբեր հատկանիշներ՝ օրինակ շրջանառության հարկի հաշվարկը չներկայացնելը, որը պարունակում է հարկից բացի նաև տնտեսական գործունեության տեսակների դասակարգչի կոդերի վերաբերյալ տեղեկատվություն: Նման դեպքերում  «Վարչական իրավախախտումների վերաբերյալ» ՀՀ օրենսգրքի 35-րդ հոդվածի 2-րդ մասը նախատեսում է, որ եթե անձը կատարել է մի քանի վարչական իրավախախտումներ, որոնց վերաբերյալ գործերը միաժամանակ քննվում են նույն մարմնի (պաշտոնատար անձի) կողմից, տույժը նշանակվում է առավել լուրջ խախտման համար սահմանված սանկցիայի շրջանակներում:  
       Թույլ տրված սխալի չափը որոշելու գործիքակազմի բացակայության վերաբերյալ անհրաժեշտ է հաշվի առնել, որ սխալը բացահայտելուն ուղղված անհրաժեշտ տեղեկությունները հաշվառվում են հիմնականում ՊԵԿ-ում, մասնավորապես՝ հարկ վճարողի կողմից ներկայացված տեղեկություն, երրորդ անձանցից ստացված տեղեկատվություն, ինչպես նաև տարբեր հսկողական գործառույթների ընթացքում ի հայտ եկած տվյալներ, որոնք պարբերաբար թարմացվում են և ճշգրտվում, ի տարբերություն հարկ վճարողների կողմից այլ պետական մարմիններ ներկայացվող տեղեկատվության: Չնայած դրան, նախագիծը հետապնդում է առաջին հերթին կանխարգելիչ նպատակ, քանի որ «Վարչական իրավախախտումների վերաբերյալ» ՀՀ օրենսգրքի 1692 հոդվածը նախատեսում է հարկ վճարողի կողմից սխալ ներկայացված տեղեկատվության համար առաջին անգամ կիրառել նախազգուշացում: Նախագծի նպատակն ամենևին էլ հարկ վճարողներին վարչական վարույթների շրջանակներում տուգանելը չէ, այլ հակառակը՝ սխալ ներկայացված հաշվարկների ճշգրտման հարցում օժանդակելն է, որը կհանգեցնի առավել ճշգրիտ տեղեկատվության հավաքագրմանը: Նախագծի ընդունման դեպքում, վարչական պատասխանատվության կիրառման հնարավորությունը կհանգեցնի  հաշվարկներում հնարավորինս ճշգրիտ տեղեկատվության հայտարարագրմանը, հնարավորինս կշտկվի տեղեկատվական ամբողջ բազան: Արդյունքում  վերլուծություններ իրականացնելիս  զերծ կմնանք այնպիսի իրավիճակներից, երբ կոնկրետ դեպքում՝ օրինակ իրացման մեծածավալ շրջանառություն ունեցող և առևտրական ցանցի միջոցով գործունեություն իրականացնող հարկ վճարողը շարունակաբար կհայտարարագրի փոխադրում խողովակաշարով գործունեության տեսակը, կամ կրթական ոլորտում գործունեություն իրականացնող հաստատությունը՝ սննդամթերքի արտադրությունը և այլն: Նախագծի ընդունումը կնպաստի հարկ վճարողների կողմից տվյալների առավել ճշգրիտ ներկայացմանը, որոնց հիման վրա պետական մարմինների կողմից իրականացվող աշխատանքները կլինեն առավել ճշգրիտ և նպատակային: 
        Հարկ է նշել, որ վիճակագրական տեղեկատվության մասով ՀՀ վիճակագրական կոմիտեից բացի վարչական պատասխանատվություն կիրառելու իրավասություն վերապահված է նաև պետական կառավարման այլ մարմիններին, մասնավորապես «Վարչական իրավախախտումների վերաբերյալ» ՀՀ օրենսգրքի 234-րդ և 242-րդ հոդվածներով: 
        Ընդունվել է ի գիտություն:

համակարգման գրասենյակ

Թիվ 02/10.4/21321-2019
	Նախագծի 2-րդ հոդվածով նախատեսվում է Վարչական իրավախախտումների վերաբերյալ օրենսգրքի (այսուհետ նաև՝ ՎԻՎ օրենսգիրք) 2442-րդ հոդվածի 1-ին մասում կատարել լրացում, որով նույն օրենսգրքի 1692-րդ հոդվածով նախատեսված վարչական իրավախախտումների վերաբերյալ գործերի (Պաշտոնական վիճակագրական դիտարկումների իրականացման համար անհրաժեշտ տվյալներ ներկայացնելու կարգը խախտելը կամ տվյալներն աղավաղելը) քննությունը՝ հարկային մարմին ներկայացվող վիճակագրական տեղեկատվության մասով վերապահվելու է հարկային մարմիններին: Հարկ է նկատել, որ ՎԻՎ օրենսգրքի 1692-րդ հոդվածով նախատեսված վարչական իրավախախտումների վերաբերյալ գործերի քննությունը 2445-րդ հոդվածով  վերապահված է պաշտոնական վիճակագրության մարմիններին, և Նախագծով առաջարկվող լրացումն ընդունելու դեպքում կստեղծվի մի իրավիճակ, երբ միևնույն իրավախախտման համար պատասխանատվության միջոց կիրառելու իրավասություն կունենան երկու տարբեր վարչական մարմիններ: Այսպիսով,  գտնում ենք, որ ՎԻՎ օրենսգրքում այս լրացման նախատեսումը լրացուցիչ հիմնավորման կարիք ունի:
Նախագծով սահմանված մյուս լրացումների մասով դիտողություններ և առաջարկություններ չունենք:
	[bookmark: _GoBack]«Վարչական իրավախախտումների վերաբերյալ» ՀՀ օրենսգրքի (այսուհետ՝ ՎԻՎ օրենսգիրք)  215-րդ հոդվածի 5-րդ պարբերության համաձայն՝ ոստիկանութ-յունը, պետական տեսչությունների մարմինները և լիազորված մյուս մարմինները (214 հոդվածի 5-րդ կետ) քննում են օրենսդրական ակտերով իրենց իրավասությանը վերապահված վարչական իրավախախտումների վերաբերյալ գործերը: Նախագծով առաջարկվող լրացումն ընդունելու դեպքում հարկային մարմին ներկայացվող վիճակագրական տեղեկատվության մասով վարչական պատասխանատվության միջոց կիրառելու իրավասություն և փաստացի հնարավորություն կունենա միայն հարկային մարմինը, քանի որ դրանք փաստացի ներկայացվում են հարկային մարմնին և այդ մասով վարչական պատասխանատվության միջոց կիրառելու լիազորությունն ուղղակիորեն (տառացի մեկնաբանությամբ) վերապահվում է հարկային մարմնին:
ՎԻՎ օրենսգրքի 2445 հոդվածի համաձայն վիճակագրության ՀՀ պետական լիազորված մարմինն իրավասություն և փաստացի հնարավորություն կունենա պատասխանատվության միջոցներ կիրառել իրեն ներկայացվող վիճակագրական տեղեկատվության մասով, որը բնականաբար չի ներառում հարկային մարմին ներկայացվող վիճակագրական տեղեկատվությունը: Նախագծով ներկայացված առաջարկության խմբագրությունը համահունչ է նաև օրենսգրքի 17-րդ գլխով տրված վարչական իրավախախտումների վերաբերյալ գործերի ենթակայությունը սահմանող դրույթների ձևակերպումներին: Օրինակ, օրենսգրքի 234-րդ հոդվածով սահմանված է, որ 169.2 հոդվածով նախատեսված վարչական իրավախախտումների վերաբերյալ գործերը՝ մաքսային մարմին ներկայացվող վիճակագրական տեղեկատվության մասով քննում են ՀՀ մաքսային մարմինները, ինչի հետ կապված մինչ օրս որևէ իրավական խնդիր չի ծագել: Ելնելով վերը նշվածից՝ կարծում ենք, որ ներկայացված առաջարկությունը թե´ իրավական և թե´ կիրառման փաստացի հնարավորության առումով համապատասխանում է գործող իրավակարգավորումներին:
Ընդունվել է ի գիտություն:
	



